
Duyan  

Sa bawat dapithapon, ikaw ay nandiyan. 
Wari ko ay may yakap kang taglay sa aking 
bawat sanayasay. Ikaw ang aking sandigan at kinalulugdan. 
Kay banayad at dakila ang iyong pagduyan. 
 
Tahimik ang bawat ugoy; kasabay ng pagaspas ng hangin 
galing sa Silangan. Munti kong mga pangungusap, iyong tinatanggap. 
Wari ko ang lahat ay katotohan na walang pagpapanggap. 
 
Hindi alintana ang takipsilim na may akda. Bawat masid sa langit ay  
may itinakda. Ako ay nagagalak sa bawat halakhak; busilak mong  
puso, aking pinagtanto. 
 
Paggising sa umaga; una kang nakikita. Salamat sa iyong gunita 
sa paglikha ng mga obra. Bagamat may mga nais ang pusong may dinaramdam; 
bulong mong kay rikit; lunas sa bawat hinanakit. 
 
Sa iyong katatagan; kaakibat ng iyong mga lubid.  
Aking idinogtong ang aking mga pasubali. Maipabatid 
man lamang ang laman nitong damdaming walang poot at galit. 
 
 


